
A) Porcentaxe de cumprimento da programación e dos obxectivos e razóns da programación non impartida.



   Nos niveis de 5º e 4º, a porcentaxe alcanzada da programación foi o 90%, e no nivel de 6º o 100%. Ainda que a porcentaxe non impartida non é moi significativa, hai que ter máis en conta para o próximo curso, as diferencias no ritmo de traballo nos diferentes niveis.    

B) Accións realizadas e modificacións introducidas durante o curso en relación coa programación didáctica.



  En relación á programación, por causa das obras no patio, non se puido realizar a festa das piscinas.

Millorouse o recanto de biblioteca da aula de Lingua, incluindo un arcon con candado para gardar os libros e conseguir “momentos especiais” de lectura e unha mellor conservación dos libros.

Desenvolveuse unha unidade didáctica non incluida na programación inicial, para traballar o esquema corporal, “Asi son eu”.

Ao longo deste curso funcionou un recanto de cabaletes ampliado no patio verde. Toda vez que estes cabaletes están moi deteriorados, e que se mercaron uns novos, o curso que ven, este recanto ocupará o seu lugar habitual.

Participamos no certame de Poesía e Imaxe, onde un alumno do noso ciclo resultou gañador. Na celebración do Día do Libro traballamos a figura de Pilar Cibreiro.

  

C) Motivos das modificacións feitas o longo do curso. Dificultades atopadas que impediron o logro dos obxectivos e resultados agardados.



  As obras de final de curso resultaron molestas porque impediron a utilización do patio e a festa das piscinas. Como se explicou no primeiro apartado, para o curso que ven intentarase adecuar máis os materiais elaborados de cada proxecto e cada unidade didáctica aos distintos niveis.   

D) Analise dos resultados das avaliacións dos alumnos en relación cos cursos anteriores.



 Non houbo variacións significativas a respeito doutros cursos. Só unha pequena porcentaxe do alumnado non acada os obxectivos básicos ou presenta distintas problemáticas, que en todos os casos foron informadas ao Departamento de Orientación e ás unidades especializadas correspondentes.    

E) Propostas de mellora para a programación didáctica do próximo curso.



   Incluiremos na programación do ano que ven un proxecto que xurda expontaneamente do interés do alumnado sobre algún tema sen definir previamente.  

F) Avaliación da práctica docente.



  Este curso valoramos que non estivemos moi atentas ao funcionamento dos recantos. Para o curso que ven hai que esforzarse en compatibilizar a atención individualizada ou do grupo pequeno, coa supervisión do cumplimento das normas e actividade nos recantos. 

Queremos subliñar que o cambio inducido desde a consellaria, en canto a incluir a estapa de infantil no XADE, e vistos os itens de avaliación recollidos no programa, vemos con satisfación que os criterios e metodoloxia que viñamos aplicando todos estes anos, agora teñen un recoñecemento oficial e son de aplicación xeral en todos os centros.e

G) Actividades extraescolares e complementarias desenvolvidas.



 No primeiro trimestre realizamos unha actividade de contacontos “A vaca Ciriaca” o día 5 de outubro. No segundo trimestre visitamos na Fundación Caixa Galicia a exposición “Auga o sangue da Terra” e asistimos a unha sesión de títeres no centro o 26 de marzo. O 16 de marzo realizamos a visita á Area da Natureza de Marcelle.t

H) Principais conclusións.



   En xeral estamos satisfeitas co traballo realizado e co funcionamento do Equipo. Subliñar tamén que contamos unha vez máis coa colaboración do equipo directivo, especialmente coa Xefatura de Estudos de Primaria e Infantil.   

